
Kryesuesi Hajdaraj priti né takim lamtumirés Ambasadorin e OSBE-sé
né Kosové, Michael Davenport

Prishting, 3 shtator 2024 - Kryesuesi i Késhillit Prokurorial t& Kosovés (KPK), Ardian
Hajdaraj, ka pritur né takim lamtumirés Ambasadorin e OSBE-sé né Kosové, Michael
Davenport.

Me kété rast, Kryesuesi Hajdaraj, ka shprehur mirénjohjen e tij té thellé pér pérkrahjen dhe
mbéshtetjen e vazhdueshme té Ambasadorit Davenport gjaté udhéhegjes sé Misionit té
OSBE-sé né Kosové, duke kontribuar né fuqizimin dhe avancimin e sistemit prokurorial té
vendit. “Z. Ambasador, uroj té keni suksese té reja né angazhimet tuaja né té¢ ardhmen dhe
jemi mirénjohés pér punén dhe bashképunimin tuaj qé patém gjaté késaj kohe”, nénvizoi
Kryesuesi Hajdarajné kété takim lamtumirés.

Nga ana tjetér, edhe Ambasadori Davenport, ka shprehur vlerésimin e tij pér
bashképunimin e OSBE-sé me sistemin prokurorial, me ¢’rast ka falénderuar Kryesuesin
Hajdaraj pér mbéshtetjen e tij gjaté proceseve té punés sé pérbashkeét.




Komunikaté pér media e Késhillit Prokurorial té Kosovés pér procesin e rekrutimit
té 24 prokuroréve té rinj (4 vende jané té rezervuara pér prokuroré nga radhét e minoritetit serb)

Prishting, 10 shtator 2024 - Késhilli Prokurorial i Kosovés njofton opinionin publik se edhe
né rastin aktual té zhvillimit té procesit té rekrutimit té 24 prokuroréve té rinj té shtetit (4
vende jané té rezervuara pér prokurorét nga radhét e minoritetit serb, me ¢’rast nuk ka
aplikuar asnjé kandidaté), por edhe né té ardhmen dhe né pérputhje me Kushtetutén, ligjet
dhe aktet nénligjore do té udhéheqé dhe administrojé procedurat e rekrutimit té
prokuroréve té shtetit, duke u bazuar né kritere té pércaktuara dhe né pérputhje me
procedurat e paanshme dhe meritokratike, sepse rruga e vetme éshté respektimi maksimal i
transparencés publike, qé determinon marrjen e vendimeve té duhura né sistemin
prokurorial.

Kété proces rekrutimi, pér té cilin kané reaguar disa organizata jogeveritare, KPK-ja béné me
dije se jané duke e monitoruar pérfagésuesit e partneréve ndérkombétaré né Kosové, duke
informuar opinionin publik se pérfagésuesit e shoqérisé civile, pérfshiré organizatat
jogeveritare qé reaguan dje pér mospjesémarrjen e tyre né monitorimin e procesit té
intervistimit me gojé té 24 kandidatéve pér prokuroré, IKD-ja, Lévizja FOL dhe INPO,
vazhdimisht jané njoftuar dhe ftuar pér monitorimin e proceseve té rekrutimit té
kandidatéve pér prokuroré té shtetit, qofté pér monitorimin e testeve kualifikuese apo qofté
té testeve me shkrim.

Pérveg té tjerave, ato jané njoftuar dhe ftuar edhe pér monitorimin e shqyrtimit té
kundérshtimeve té kandidatéve pér prokuroré té shtetit ose pér procese té tjera, sic jané
rastet e zgjedhjes sé kandidatéve pér kryeprokuroré té prokurorive té vendit.

Duke ditur se njoftimet dhe ftesat jané publikuar pér pérfagésuesit e shoqgérisé civile, kétu
rezulton dhe del né pah moszbatimi sistematik i transparencés publike té kétyre
organizatave lidhur me monitorimin e kétyre proceseve, sepse faktikisht nuk kuptohet se
cila éshté logjika monitoruese e kétyre organizatave, ngaqé né dy proceset e kaluara ishin té
ftuara dhe nuk morén pjesé fare, kur dihet qé procesi i testimit kualifikues, i testimit me
shkrim dhe intervistimit me gojé té kandidatéve jané té ndérlidhur pashmangshém njéri me
tjetrén.



Sa pér dijeniné e publikut, njoftimet dhe ftesat e publikuara paraprakisht pér kéto organizata
génuk morén pjesé né monitorim jané t€ datave 19 maj 2024 (Testi Kualifikues) dhe 9 gershor
2024 (Testi me Shkrim).

Kurse, Komisioni pér Rekrutim té Prokuroréve, dje, pérmes zyrtaréve pérgjegjés té KPK-sé,
ka kérkuar nga pérfagésuesit e organizatave né fjalé qé ta 1éshojné hapésirén ku do té
mbaheshin intervistat me gojé té prokuroréve té rinj, sepse nuk kané gené té ftuar me shkrim
pér monitorimin e procesit té intervistimit.

KPK-ja béné me dije pér opinionin publik se kéto organizata, pra IKD-ja, Lévizja FOL dhe
INPO, nuk kané marré pjesé né asnjérén nga proceset e méparshme té zhvilluara pér
rekrutimin e prokuroréve té shtetit, pérve¢ atyre organizatave qé kané pasur
memorandume bashképunimi me KPK-né.

Késhilli Prokurorial i Kosovés edhe njéheré pérsérité se ky proces éshté duke u monitoruar
nga pérfagésuesit e partneréve ndérkombétaré.



Mbahet takimi i paré i Grupit punues pér hartimin e draftit té Rregullores
pér Krijimin dhe Funksionimin e Ekipeve té Pérbashkéta té Hetimit

Prishting, 12 shtator 2024 - Grupi punues pér hartimin e draftit té Rregullores pér Krijimin
dhe Funksionimin e Ekipeve té Pérbashkéta té Hetimit, i kryesuar nga
Zévendéskryeprokurori né Prokuroriné Speciale, Valdet Gashi, mbajti takimin e paré té
tij, pjesé té té cilit jané pérvec pérfaqésuesve té sistemit prokurorial edhe pérfagésuesit e
Policisé sé Kosovés, Njésisé sé Inteligjencés Financiare, Doganés sé Kosovés dhe
Administratés Tatimore té Kosovés, si dhe morén pjesé edhe pérfagésuesit e Ambasadés
Amerikane dhe Ambasadés Britanike né Kosové, té Zyrés sé BE-sé dhe EULEX-it.

Me kété rast, kryesuesi i kétij grupi punues, Valdet Gashi, duke falénderuar té
pranishmit, theksoi se qéllimi i takimit té soté éshté diskutimi fillestar pér hartimin e
draftit té Rregullores pér Krijimin dhe Funksionimin e Ekipeve té Pérbashkéta té Hetimit,
ekipe kéto, qé parashihet té veprojné né kuadér té fushéveprimit té kompetencés sé
Prokurorisé Speciale, si¢ pércaktohet meligj.

Mé tej u zhvilluan diskutime me theks té vecanté né trajtimin e bazés sé¢ standardeve dhe
praktikave ndérkombétare, né ményré qé té krijohet ekipi i pérbashkét hetimor
ndérinstitucional, i cili ka pér detyré té arrijé objektivat e pérbashkéta hetimore, si dhe
ngritjen e bashképunimit t& shumanshém té PSRK-sé, agjencive té tjera té zbatimit té ligjit
dhe institucioneve publike, té cilat jané té obliguara té bashképunojné me PSRK-né pér




Mbahet takimi i Komisionit pér Administrimin e Prokurorive

Prishting, 17 shtator 2024 - Komisioni pér Administrimin e Prokurorive, i
udhéhequr nga z. Jetish Maloku, ka mbajtur takimin e radhés, né té cilin morén
pjesé edhe anétarét e Grupit punues pér monitorimin e zbatimit t& SMIL-it,
pérfagésuesja e CEPE]-it, zyrtaré té Njésitit pér Shqyrtimin e Performancés sé
Prokurorisé dhe Departamentit té Teknologjisé Informative té SKPK-sé.

Me keté rast jané prezantuar té dhénat e pyetésorit lidhur me pérshtypjet e stafit
rreth pérdorimit t& SMIL-it dhe lehtésimit té punés, si dhe avancimit té tij sipas
kérkesave té stafit t& prokurorive té vendit, qé jané mbajtur né Prokuroriné
Themelore né Prishtiné dhe né Prokuroriné Themelore né Prizren.

Anétarét e Komisionit dhe grupit punues, gjithashtu, trajtuan edhe sfidat e
identifikuara gjaté shkémbimit elektronik té t¢ dhénave ndérmjet prokurorive
dhe policisé dhe diskutuan pér definimin e raporteve té reja statistikore, qé
paragesin punén e prokurorive.




Mbahet takim pér hartimin e draftit té Planit strategjik dhe
Planit té veprimit té sistemit prokurorial 2025-2027

Prishting, 19 shtator 2024 - Né kuadér té hartimit té Planit strategjik té sistemit
prokurorial 2025-2027, sot éshté mbajtur takimi i paré dyditor i Grupit punues pér
hartimin e kétij plani, i kryesuar nga Zévendéskryesuesja e Késhillit Prokurorial té
Kosovés, znj. Jehona Grantolli, me mbéshtetje té OSBE-sé. N¢é kété takim jané duke
marré pjesé Kryesuesi i KPK-s¢, z. Ardian Hajdaraj, Ushtruesi i Detyrés sé
Kryeprokurorit té Shtetit, z. Besim Kelmendi, anétaré t&¢ KPK-sé, kryeprokuroré,
prokuroré té Zyrés sé Kryeprokurorit té Shtetit, Drejtori i SKPK-sé dhe
pérfagésuesite Ambasadés Amerikane dhe Zyrés sé BE-sé.

Fillimisht, gjaté zhvillimit té sesionit té paré té kétij takimi, u prezantua raporti pér
zbatimin e Planit Strategjik 2024-2026, me ¢'rast u nénvizuan té arriturat dhe sfidate
késaj periudhe.

Pérgjaté takimit, anétarét e Grupit punues analizuan gjendjen aktuale té sistemit
prokurorial krahas shtyllave dhe objektivave té planit paraprak, si dhe bazuar né
kéto diskutime éshté trajtuar metodologjia e punés, e cila do té pérdoret pér
hartimin e kétij plani.

Ndér té tjera, udhéheqésja e Grupit punues, Zévéndéskryesuesja e KPK-sg,
znj.Jehona Grantolli, theksoi réndésiné e planifikimit strategjik, si udhérréfyes dhe
themel i géndrueshém pér arritjen e objektivave té sistemit prokurorial dhe
pérmbushjen e mandatit kushtetues dhe ligjor. “Njé nga hapat ky¢ do té jeté
identifikimi i fushave prioritare ku mund té pérmirésojmé shérbimet tona, té rrisim
profesionalizmin dhe té garantojmé njé sistem prokurorial té pavarur dhe té
drejté”, tha zonja Grantolli.



Gjaté diskutimeve u theksua nevoja e trajtimit té duhur té objektivave té kétij plani,
pérfshiré avancimin dhe pérmirésimin e procedurave dhe proceseve pér té
siguruar qé ¢éshtjet té trajtohen shpejt dhe me cilési, forcimi i mekanizmave té
transparencés pér té rritur besimin e publikut né sistemin prokurorial, ofrimi i
trajnimeve specifike pér prokurorét pér té pérmirésuar kapacitetet profesionale,
nxitja e bashképunimit me institucionet e tjera pér té adresuar ¢éshtje komplekse
dhe pér té pérmirésuar koordinimin me partnerét ndérkombétaré, rritja e
kapaciteteve pér té identifikuar dhe ndjekur penalisht rastet e korrupsionit dhe
krimit té organizuar, si dhe pérdorimi i teknologjisé pér té pérmirésuar
menaxhimin e informacionit dhe efikasitetit né puné dhe ¢éshtje té tjera.

Takimika vazhduar edhe gjaté dités sé nesérme.

Kryesuesi Hajdaraj priti né takim njé ekip vlerésues té
Shérbimit Evropian té Veprimit té Jashtém (EEAS)

Prishting, 24 shtator 2024 - Kryesuesi i Késhillit Prokurorial té Kosovés, z.Ardian
Hajdaraj, i shogéruar nga Drejtori i Sekretariatit t&¢ KPK-s€, z. Sami Istrefi, priti né njé
takim pérfagésuesit e ekipit té pavarur vlerésues té Shérbimit Evropian té Veprimit té
Jashtém (EEAS), i cili éshté duke géndruar né Kosové né kuadér té vlerésimit té
ndikimit té¢ EULEX-it né Kosové gjaté periudhés 2018-2024.

Fillimisht, Kryesuesi Hajdaraj, ka njoftuar pérfaqésuesit e kétij ekipi pér aktivitetet e
pérbashkétat dhe bashképunimin e zhvilluar né partneritet me mekanizmat e
EULEX-it, duke falénderuar njékohésisht EULEX-in pér ofrimin e ndihmés konkrete
dhe mbéshtetjes sé vazhdueshme né proceset e pérgjithshme té fuqizimit dhe
avancimit t& sundimit té ligjit né Kosové. “ Arritjet e pérbashkéta jané té réndésishme
dhe jané shénuar falé njé pérkushtimi té¢ madh té kétij misioni me KPK-né dhe
pérgjithésisht me sistemin prokurorial, duke ndihmuar pérgjaté proceseve
vendimtare qé kemi né rrugén pérpara”, tha Kryesuesi Hajdaraj mé kété rast.

Nga ana tjetér, pérfagésuesit e ekipit vlerésues, informuan z.Hajdaraj se vlerésimi i
paraparé éshté pjesé e njé procesi, pérmes té cilit, shtetet anétare té BE-sé jané pajtuar
té vlerésojné ndikimin e misioneve té politikés sé pérbashkét té sigurisé dhe mbrojtjes
evropiane, pérfshiré edhe ndikimin e misionit t¢ EULEX-it né Kosové.

10



Bashkébiseduesit diskutuan mé tej dhe shkémbyen informacione pér pércaktimin
e rezultateve té EULEX-it dhe perceptimin e té arriturave, pérfundimin e
projekteve aktuale dhe ndikimin e aktiviteteve té ardhshme né sistemin
prokurorial té Kosovés.

Mbahet Takimi i 253-té i Késhillit Prokurorial té Kosovés

Prishting, 24 shtator 2024 - Késhilli i Prokurorial i Kosovés (KPK), i udhéhequr nga
Kryesuesi Ardian Hajdaraj, mbajti Takimin e 253-té me radhé, né té cilin diskutoi
pikate parapara né rendin e dités.

Té gjitha vendimet qé u morén né takimin e sotém jané si vijojné&, me ¢'rast Késhilli i
Prokurorial I Kosovés:

- Miratoi Rregulloren pér Emérimin e Kryeprokurorit té Shtetit dhe
Kryeprokuroréve té Prokurorive té Republikés sé Kosovés;

- Miratoi Raportin tremujor pér aktivitetet dhe rekomandimet e Koordinatorit
Kombeétar pér Luftimin e Krimit Ekonomik pér periudhén prill-qershor 2024;

- Miratoi Raportin gjashtémujor pér zbatimin e Planit té veprimit té Planit strategjik
té sistemit prokurorial pér periudhénjanar-qershor 2024;

- Caktoi prokuroren né Zyrén e Kryeprokurorit té Shtetit, znj. Laura Pula, né detyrén
e anétares sé Komisionit pér Administrimin e Prokurorive dhe

TE KOSOVES PER VITIN 2024

- Autorizoi Komisionin pér Céshtje Normative pér plotésimin e Rregullores
02/2024 pér Veprimtaring, Organizimin e Brendshém dhe Sistematizimin e
Administratés né Késhillin Prokurorial té Kosovés, me njé paragraf shtesé qé ka té

Shénohet Java e Qasjes né Dokumente Publike

Prishting, 25 shtator 2024 - Né kuadér té shénimit té Javés s¢ Qasjes né Dokumente
Publike, anétari i Késhillit Prokurorial té Kosovés (KPK) nga radhét e shoqérisé
civile, z.Visar Krasniqj, sot ishte pjesé e njé paneli té diskutimit pér zbatimin e Ligjit
pér Qasje né Dokumente Publike, i ftuar nga Agjencia pér Informim dhe Privatési
(AIP). Né kété panel morén pjesé pérfaqésues té gjykatave, agjencive té pavarura,
mediave dhe té shoqérisé civile.

Z. Krasniqji, gjaté fjalés sé tij, potencoi réndésiné e qasjes né dokumente publike, e
cila éshté inkorporuar né té drejtén e lirisé sé shprehjes, ngaqé qytetaréve, mediave
dhe shoqérisé civile iu mundésohet qasja dhe pjesémarrja efektive né jetén publike
dhe né céshtjet qé kané té béjné me jetét e tyre dhe té shoqérisé pérgjithésisht.
“Sistemi prokurorial tashmé ka njé kuadér ligjor té pércaktuar miré té qasjes né
dokumente publike, si¢ éshté edhe Rregullorja pér Qasje né Dokumente Publike e
Sistemit Prokurorial, e cila qartéson ményrén se si mund té keté gjithnjé e mé
shumé transparencé publike”, tha mé kété rast z.Krasniqji.

Gjithashtu, z.Krasniqi, shpjegoi para té pranishmeve se, sipas raporteve pér qasje
né dokumente publike, rezulton se fryma e kérkesave pér gasje né dokumente
publike té sistemit prokurorial ishte e natyrés financiare dhe e shpenzimit té parasé
publike, por ka edhe té natyrave té tjera, si dhe zyrtarét angazhohen gé té mos
cenohet ndjeshméria e rasteve dhe té mbrohen té dhénat personale, ¢éshtje kéto, qé

hyjné né kuadér té aspekteve thelbésore pér forcimin e transparencés dhe ngritjes
séllogaridhénies institucionale.

Né panelin e diskutimeve éshté theksuar nga z.Krasniqi si njé e arritur edhe
publikimi i vendimeve disiplinore dhe i t&¢ dhénave qé kané té béjné me statistikat
pérnivelin e performancés sé prokuroréve té shtetit.

Né kété tryezé u tha se nga matjet e béra rezulton se 80% e kérkesave pér qasje né
institucionet publike ndérlidhen me dokumentet, té cilat, faktikisht, do té duhej té
ishin té publikuara, sepse kjo rrjedhimisht do té rezultojé né njé vendimmarrje mé
té miré, do té rrisé komunikimin e qytetaréve dhe shoqérisé civile me organet
publike dhe veganérisht vé né pah integritetin institucional.



Pérfaqésuesit e sistemit prokurorial, pjesémarrés
né konferencén rajonale pér ndjekjen dhe gjykimin e krimit
té organizuar dhe korrupsionit né Ballkanin Peréndimor

Budvé, 27 shtator 2024 - Né kuadér té shkémbimit té pérvojave né mes té sistemeve
rajonale té drejtésisé, Kryesuesi i Késhillit Prokurorial té¢ Kosovés, Ardian Hajdaraj,
Ushtruesi i Detyrés sé Kryeprokurorit té Shtetit, Besim Kelmendi dhe
Zévendéskryeprokurori i Prokurorisé Speciale, Valdet Gashi, po marrin pjesé né
Konferencén rajonale “Efektshméria e gjyqésorit né gjykimin e krimit té organizuar
dhe korrupsionit né Ballkanin Peréndimor”. Pér té ndaré pérvojat e tyre, kjo
konferencé, gé mbahet né Budvé té Mal té Zi, nén organizimin e OSBE-sé, pérveg
pérfagésuesve té sistemit té drejtésisé nga Kosova, ka béré sé bashku edhe
pérfagésues nga Shqipéria, Bosnja dhe Hercegovina, Mali i Zi, Magedonia e Veriut,
Serbia dhe Bashkimi Evropian.

Funded by
the European Union

Qéllimi i organizmit té késaj konference, si pjesé e projektit rajonal t&é OSBE-sé pér
monitorimin e proceseve gjyqésore né luftén kundér krimit té organizuar dhe
korrupsionit né Ballkanin Peréndimor, éshté diskutimi pér ¢éshtjet e pérbashkéta té
ndjekjes dhe gjykimit té krimit té organizuar dhe korrupsionit.

Mé keété rast, kreu i KPK-sé, Hajdaraj, ka mirépritur organizimin e kétij evenimenti
rajonal, duke theksuar se gjithnjé jané té nevojshme diskutimet qé ndérlidhen me
promovimin e transparencés dhe llogaridhénies publike, si dhe ndikimin e faktoréve
té ndryshém né zbatimin e reformave né sistemin e drejtésisé.

Pérfagésuesit e sistemit té drejtésisé nga rajoni, gjaté diskutimeve népér sesione
té ndryshme, nénvizuan se synim i gjithanshém i tyre &shté mbéshtetja e
administrimit efektiv té drejtésisé né rastet e krimit té organizuar dhe
korrupsionit, duke rritur njohurité e bazuara né prova dhe té kuptuarit e
pérgjigjeve gjyqésore né kéto raste.

Gjaté sesioneve té sotme té késaj konference do té prezantohet raporti i OSBE-sé
me gjetjet nga monitorimi trevjecar i sistemeve gjyqésore né vendet e Ballkanit
Peréndimor.

